
Memoria xustificativa do convenio de colaboración entre a entidade pública empresarial Augas de 

Galicia e o Concello de Pantón para a execución da actuación para a “Captación, depósito e 

abastecemento á parroquia de Tribás. Pantón (Lugo)” 

 

1 A entidade pública empresarial Augas de Galicia é o órgano da Administración autonómica que ten 

atribuído o exercicio das competencias en materia de augas e obras hidráulicas.     

 

Entre outras competencias, e de acordo co establecido na Lei 9/2010, de 4 de novembro, de augas de 

Galicia, correspóndelle a esta entidade a adopción de medidas que garantan o abastecemento aos 

concellos e a supervisión das redes básicas de abastecemento en alta. No mencionado ámbito material, 

constitúe un dos nosos obxectivos a garantía de subministración de auga en calidade e cantidade 

axeitada aos núcleos de poboación legalmente constituídos. 

  

2  As obras que se pretenden executar ao abeiro deste convenio pretenden dotar do servizo de 

abastecemento á parroquia de Tribás, no Concello de Pantón, que actualmente non dispón de rede de 

abastecemento municipal e, por tanto, dun control sanitario adecuado.  

 

Para acadar estes obxectivos prevese a execución dunha captación de auga a través dun pozo de 

barrena, un depósito de auga de uns 25 m³ e unha rede de abastecemento que conduza a auga ata os 

núcleos de A Porta, Tribás, Albaredo e O Fontao. 

 

3 Para os efectos sinalados, tense previsto formalizar co Concello de Pantón o instrumento convencional 

arriba referido por un período de vixencia que abrangue dende o día seguinte a súa sinatura ata o 

31.12.2019. Porén, seguirá producindo efectos en tanto se manteñan as obrigas pendentes de cada unha 

das partes recollidas no convenio. 

 

4 O convenio ten por obxecto establecer as condicións básicas para a colaboración entre Augas de 

Galicia e o Concello que permitan acometer e incorporar ao patrimonio público municipal as obras 

consistentes na “Captación, depósito e abastecemento á Parroquia de Tribás. Pantón (Lugo)”, a súa posta 

en servizo, a súa explotación e a súa conservación e mantemento 

 

5 O custo total da actuación de referencia contemplada no convenio financiaranse integramente por 

Augas de Galicia ata unha cantidade máxima de trescentos trinta e sete mil cen euros (337.100,00 €).  

Para o financiamento desta cantidade, Augas de Galicia dispón de crédito suficiente e axeitado na conta 

230 "Investimentos xestionados para outros entes públicos” do Plan Xeral de Contabilidade Pública de 

Galicia, coa seguinte distribución de anualidades: 

2018:   84.275,00€ 

2019: 252.825,00€ 

 

6 O instrumento convencional que se pretende asinar fundaméntase no seguinte: 

 

A actuación da Comunidade Autónoma de Galicia e das entidades locais no ámbito do abastecemento ten 

por finalidade a garantía de subministración de auga en calidade e cantidade axeitada aos núcleos de 

poboación legalmente constituídos, nos termos establecidos na planificación.  

 

Para a consecución destes e dos restantes fins e obxectivos establecidos en materia de abastecemento, 

a Lei 9/2010, do 4 de novembro, de augas de Galicia, establece un mandato de colaboración entre as 

entidades locais, que ostentan competencias na materia, e a Comunidade Autónoma de Galicia. A 

natureza da colaboración pode ser técnica e/ou financeira e articularse a través de diversos mecanismos 

como son, a participación de Augas de Galicia na construción e explotación de obras que sexan 

competencia das entidades locais galegas (artigo 11.3 d), e a regulación e ou outorgamento de auxilios 

económicos ás entidades locais en materias da súa competencia (artigo 26.3). 

 

O artigo 57 da Lei de bases do réxime local, e o 194 da Lei da Administración local de Galicia determinan 

que a cooperación económica, técnica e administrativa entre a Administración Local e as Administracións 

do Estado e das Comunidades Autónomas, tanto en servizos locais como en asuntos de interese común, 

desenvolverase con carácter voluntario, baixo as formas e nos termos previstos nas leis, pudendo ter 

lugar, en todo caso, mediante os convenios administrativos que subscriban. 

 

Polo exposto, estímase xustificada a utilización do instrumento do convenio para articular as actuacións 

de referencia, quedando o devandito convenio fora do ámbito de aplicación da Lei 9/2017, de 8 de 

novembro, de contratos do sector publico, de acordo co establecido no artigo 6 da antedita lei. 

 

Para a tramitación deste convenio, tense observado o cumprimento dos requisitos establecidos na Lei 

40/2015, do 1 de outubro, de réxime xurídico do sector público. 

 

Santiago de Compostela 

O director de Augas de Galicia 

Roberto Rodríguez Martínez  

(asinado dixitalmente) 

 

C
VE

: m
nw

O
35

zP
59

Ve
rif

ic
ac

ió
n:

 h
ttp

s:
//s

ed
e.

xu
nt

a.
ga

l/c
ve

https://sede.xunta.gal/cve?idcve=mnwO35zP59

		2018-04-05T15:06:08+0200
	Xunta De Galicia
	RODRIGUEZ MARTINEZ, ROBERTO
	Sinatura de Aprobación




